
КОМИ РЕСПУБЛИКАСА ВЕСЬКӦДЛАН КОТЫРЛӦН

Коми Республикаса стрӧитчан, оланін да техническӧй дӧзьӧр (контроль) служба йылысь
«Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт системаын органъяс йылысь» Коми Республикаса Оланпасын 21 статьялӧн 2 юкӧнса 12 пункт подув вылын Коми Республикаса Веськӧдлан котыр шуис:
1. Вынсьӧдны Коми Республикаса стрӧитчан, оланін да техническӧй дӧзьӧр (контроль) служба йылысь положение 1 №-а содтӧдын индӧм серти.
2. Лыддьыны вынтӧмӧн Коми Республикаса Веськӧдлан котырлысь ӧткымын шуӧм 2 №-а содтӧдын индӧм лыддьӧг серти.
3. Тайӧ шуӧмыс вынсялӧ 2016 вося тӧвшӧр тӧлысь 1 лунсянь.
Коми Республикалӧн
Веськӧдлан котырса Веськӧдлысь                                                    В. Тукмаков
Сыктывкар
2015 вося ӧшым тӧлысь 22 лун
541 №
ВЫНСЬӦДӦМА
Коми Республикаса Веськӧдлан котырлӧн
2015 во ӧшым тӧлысь 22 лунся 541 №-а шуӧмӧн
(1 №-а содтӧд)
Коми Республикаса стрӧитчан, оланін да техническӧй дӧзьӧр (контроль) служба йылысь
ПОЛОЖЕНИЕ
І. Панас
1. Коми Республикаса стрӧитчан, оланін да техническӧй дӧзьӧр (контроль) служба (Коми Республикаса стройжилтехдӧзьӧр служба) (водзӧ – Служба) лоӧ Коми Республикаса олӧмӧ пӧртысь власьт органӧн, кутшӧм збыльмӧдӧ канму политика, ладмӧдӧ нормативнӧй да инӧд боксянь уджсӧ Коми Республика мутасын ас вынӧн мунан машинаяслӧн да мукӧд сикас транспортлӧн техническӧй состояниесӧ, сетӧ канму услугаяс Коми Республика мутасын ас вынӧн мунан машинаяслӧн да мукӧд сикас техникалӧн техническӧй состояние юкӧнын, сетӧ лицензияяс уна патераа керкаясӧн веськӧдлӧм серти предпринимательскӧй удж збыльмӧдӧм вылӧ, а сідзжӧ уполномочитӧм органӧн, кутшӧм нуӧдӧ Коми Республика мутасын дінмуын стрӧитчӧм бӧрся канму дӧзьӧр, уна патераа керкаяс да (либӧ) мукӧд вӧрзьӧдны позьтӧм объект пайӧн стрӧитан юкӧнын дінмуын канму контроль (дӧзьӧр), кар стрӧитан удж йылысь оланпастэчасӧ меставывса асвеськӧдлан органъясӧн кутчысьӧм бӧрся канму контроль, Коми Республика мутасын дінмуын оланін бӧрся канму дӧзьӧр, агропромышленнӧй комплекс юкӧнын стандартъясӧн, мукӧд нормативнӧй документӧн да документацияӧн урчитӧм машинаясӧн да оборудованиеӧн вӧдитчан правилӧясӧ кутчысьӧм бӧрся Коми Республика мутасын дӧзьӧр, Коми Республикаса дінму да муниципалитеткостса тӧдчанлуна автомашина туйяслӧн тыр-бурлун бӧрся дінмуын канму дӧзьӧр да кор ладмӧдӧ Коми Республикаса олӧмӧ пӧртысь власьт мукӧд органлысь уджсӧ тайӧ сфераясын (юкӧнъясын).
2. Аслас уджын Служба мыджсьӧ Россия Федерацияса Оланподув, федеральнӧй оланподув оланпасъяс, федеральнӧй оланпасъяс, Россия Федерацияса мукӧд нормативнӧй инӧда акт, Коми Республикаса Оланподув, Коми Республикаса оланпасъяс, Коми Республикаса мукӧд нормативнӧй инӧда акт, а сідзжӧ тайӧ Положение вылӧ.
3. Служба вӧчӧ ассьыс уджсӧ кыдзи веськыда, сідзи и канму власьт федеральнӧй органъяскӧд, Коми Республикаса канму власьт органъяскӧд,  меставывса асвеськӧдлан органъяскӧд, ӧтйӧза ӧтувъяскӧд да мукӧд организациякӧд йитӧдын.
Тракторъяслӧн, ас выйӧн мунан туй вӧчан да мукӧд машиналӧн да на дорӧ прицепъяслӧн техническӧй состояние бӧрся наӧн вӧдитчигӧн йӧзлӧн олӧмлы, дзоньвидзалунлы да эмбурлы лёктор вӧчӧмысь видзан, гӧгӧртас видзан юкӧнын, а агропромышленнӧй комплексын – машинаясӧн да оборудованиеӧн вӧдитчан правилӧясӧ кутчысьӧм бӧрся, кутшӧмъясӧс урчитӧма стандартъясӧн, мукӧд нормативнӧй документӧн да документацияӧн, дӧзьӧр уджъяс збыльмӧдӧм серти Служба пырӧ Россия Федерацияса канму техдӧзьӧр органъяслӧн системаӧ.
Службалӧн эмӧсь мутас органъяс – инспекцияяс, кутшӧмъяс оз лоны юридическӧй кывкутысьясӧн, кутшӧмъяс збыльмӧдӧны (сетӧны) Коми Республикаса каръясын да районъясын канму уджъяс (канму услугаяс), мыйяс пырӧны Службалӧн компетенцияӧ: оланін дӧзьӧритан канму инспекцияяс тайӧ Положение дорӧ 1 содтӧд серти, техническӧй дӧзьӧр инспекция тайӧ Положение дорӧ 2 содтӧд серти, стрӧитчӧм дӧзьӧритан  канму инспекция тайӧ Положение дорӧ 3 содтӧд серти.
4. Служба да сылысь мутас органъяс видзӧм вылӧ рӧскодсӧ сьӧмӧн могмӧдӧны Коми Республикаса республиканскӧй сьӧмкуд сьӧм тшӧт весьтӧ.
5. Служба лоӧ юридическӧй кывкутысьӧн, сылӧн эм Россия Федерацияса канму канпас серпасалӧмӧн да коми да роч кывйӧн гижӧм аслас нима печать, мукӧд печать, штамп да урчитӧм нога бланок, Россия Федерацияса оланпастэчас серти восьтӧм тшӧтъяс.
6. Служба лоӧ Коми Республикаса оланін да коммунальнӧй овмӧс комитетлысь, Коми Республикаса техническӧй дӧзьӧр службалысь, Коми Республикаса архитектура да стрӧитчан министерстволысь да Коми Республикаса туй агентстволысь инӧд босьтысьӧн сылы сетӧм уджъяс юкӧнын.
7. Службалӧн меститчанін (юридическӧй инпас): Сыктывкар.
ІІ. Шӧр могъяс
8. Службалӧн уджын шӧр могъясӧн лоӧны: 
1) кар стрӧитан удж йылысь оланпастэчас, сы лыдын дінмуын стрӧитчӧм бӧрся канму дӧзьӧр збыльмӧдігӧн техническӧй уджаланартъяс да проектнӧй документация торкалӧмысь ӧлӧдӧм, тайӧс аддзӧм да бырӧдӧм;
2) уна патераа керкаяс да (либӧ) мукӧд вӧрзьӧдны позьтӧм объект пайӧн стрӧитӧм йылысь оланпастэчас торкалӧмысь ӧлӧдӧм, тайӧс аддзӧм да бырӧдӧм;
3) киын кутан эмбур формаяс вылӧ видзӧдтӧг оланін фонд да уна патераа керкаын жыръяс киын кутысьяслӧн ӧтувъя эмбур видзӧмсӧ могмӧдӧм;
4) тракторъяслӧн, ас выйӧн мунан туй вӧчан да мукӧд машиналӧн да на дорӧ прицепъяслӧн техническӧй состояние бӧрся наӧн вӧдитчигӧн йӧзлӧн олӧмлы, дзоньвидзалунлы да эмбурлы лёктор вӧчӧмысь видзан, гӧгӧртас видзан юкӧнын, а агропромышленнӧй комплексын – машинаясӧн да оборудованиеӧн вӧдитчан правилӧясӧ кутчысьӧм бӧрся, кутшӧмъясӧс урчитӧма стандартъясӧн, мукӧд нормативнӧй документӧн да документацияӧн, дӧзьӧр збыльмӧдӧм;
5) Коми Республикаса дінму да муниципалитеткостса тӧдчанлуна автомашина туйяслысь тыр-бурлун могмӧдӧм серти дінмуын канму дӧзьӧр збыльмӧдігӧн Россия Федерацияса оланпастэчасӧн да Коми Республикаса оланпастэчасӧн урчитӧм корӧмъяс торкалӧмысь ӧлӧдӧм, тайӧс аддзӧм да бырӧдӧм.
ІІІ. Канму уджъяс
9. Тайӧ Положениелӧн ІІ юкӧдын индӧм могъяс олӧмӧ пӧртӧм могысь Служба вӧчӧ татшӧм канму уджъяс:
1) збыльмӧдӧ дінмуын канму контроль (дӧзьӧр) серти уджъяс:
а) дінмуын стрӧитчӧм бӧрся канму дӧзьӧр сэк, кор индӧма Россия Федерацияса кар стрӧитан кодексын;
б) уна патераа керкаяс да (либӧ) мукӧд вӧрзьӧдны позьтӧм объект пайӧн стрӧитан юкӧнын дінмуын канму контроль (дӧзьӧр);
в) Коми Республика мутасын дінмуын оланін бӧрся канму дӧзьӧр;
г) Коми Республика эмбурӧ пырысь оланін фондӧн вӧдитчӧм да сійӧс видзӧм, тайӧ фондса олан жыръяслӧн индӧм санитарнӧй да техническӧй правилӧяслы да нормаяслы, оланпастэчаслӧн мукӧд корӧмлы лӧсялӧм бӧрся контроль;
д) лицензия подув вылын уна патераа керкаясӧн веськӧдлӧм кузя уджалысь юридическӧй кывкутысьяс да асшӧр уджалысьяс серти лицензия контроль;
е) Коми Республикаса дінму да муниципалитеткостса тӧдчанлуна автомашина туйяслысь тыр-бурлун могмӧдӧм серти дінмуын канму дӧзьӧр;
ж) агропромышленнӧй комплексын йӧзлӧн олӧмлы, дзоньвидзалунлы да эмбурлы лёктор вӧчӧмысь видзан, гӧгӧртас видзан юкӧнын машинаяс да оборудование уджӧдан правилӧясӧ (Россияса госгортехдӧзьӧрӧн да Россияса главгосэнергодӧзьӧрӧн контролируйтан параметръяс кындзи), а сідзжӧ стандартъясӧн, мукӧд нормативнӧй документӧн да документацияӧн индӧм правилӧясӧ кутчысьӧм бӧрся дінмуын канму дӧзьӧр;
з) агропромышленнӧй комплексын дӧзьӧрувса машинаяс да оборудование техническӧя уджӧдӧмын уджъяс да услугаяс сертифицируйтӧмсӧ урчитӧм пӧрадокын котыртӧм да нуӧдӧм бӧрся дінмуын канму дӧзьӧр;
2) збыльмӧдӧ тракторъясӧн, ас выйӧн мунан туй вӧчан да мукӧд машинаӧн да на дорӧ прицепъясӧн вӧдитчигӧн, кӧть кутшӧм котырӧ пырӧм вылӧ видзӧдтӧг (Россия Федерацияса Вооружённӧй Вынъяслӧн да мукӧд войскалӧн машинаяс, а сідзжӧ Россияса госгортехдӧзьӧрӧн да Россияса главгосэнергодӧзьӧрӧн контролируйтан машинаяслӧн параметръяс кындзи), йӧзлӧн олӧмлы, дзоньвидзалунлы да эмбурлы лёктор вӧчӧмысь видзан, гӧгӧртас видзан нормативъяс серти збыльмӧдӧ техника боксянь дӧзьӧр;
3) пӧртӧ олӧмӧ Коми Республика мутасын меставывса асвеськӧдлан органъясӧн кар стрӧитан удж йылысь оланпастэчасӧ кутчысьӧм бӧрся  видзӧдӧм серти уджъяс;
4) пӧртӧ олӧмӧ уна патераа керкаясӧн веськӧдлан юкӧнын уджалысь организацияясӧн юӧр восьтан стандартъяс бӧрся видзӧдӧм серти уджъяс;
5) дінмуын стрӧитчӧм борся канму дӧзьӧр дырйи прӧверитӧ, лӧсялӧны-ӧ уджӧ пыртӧм зданиеясыс, стрӧйбаясыс, сооружениеясыс энергетикаын окталунлӧн корӧмъяслы да вӧдитчан энергетическӧй ресурсъяс учёт вылӧ босьтан приборъясӧн найӧс могмӧдан корӧмъяслы;
6) примитӧ кар стрӧитан удж йылысь оланпастэчас торкалан помкаяс урчитан техническӧй комиссия котыртӧм да сылысь уджалан пӧрадоксӧ индӧм йылысь помшуӧм йӧзлысь дзоньвидзалун видзан, йӧзӧс велӧдан, культура, шойччан, спорт объектъяс да социальнӧй да коммунально-бытӧвӧй тӧдчанлуна мукӧд объект, транспорт инфраструктура, вузасян, ӧтув йӧзӧс вердан объектъяс, делӧвӧй, административнӧй, финансӧвӧй, религия тӧдчанлуна объектъяс, оланін фондса объектъяс серти (ас оланін стрӧитан объектъяс кындзи), кутшӧмъяс оз лоны ӧпаснӧй, техническӧй боксянь абу сьӧкыдӧн да вӧвлытӧм объектъясӧн, сэк, кор капитальнӧя стрӧитан объектъяс стрӧитігӧн, выльмӧдігӧн, капитальнӧя дзоньталігӧн вӧчӧны лёктор торъя йӧзлӧн олӧмлы либӧ дзоньвидзалунлы, торъя йӧзлӧн да юридическӧй кывкутысьяслӧн эмбурлы;
7) вынсьӧдӧ кар стрӧитан удж йылысь оланпастэчас торкалан помкаяс урчитан техническӧй комиссиялысь кывкӧртӧдсӧ йӧзлысь дзоньвидзалун видзан, йӧзӧс велӧдан, культура, шойччан, спорт объектъяс да социальнӧй да коммунально-бытӧвӧй тӧдчанлуна мукӧд объект, транспорт инфраструктура, вузасян, ӧтув йӧзӧс вердан объектъяс, делӧвӧй, административнӧй, финансӧвӧй, религия тӧдчанлуна объектъяс, оланін фондса объектъяс серти (ас оланін стрӧитан объектъяс кындзи), кутшӧмъяс оз лоны ӧпаснӧй, техническӧй боксянь абу сьӧкыд да вӧвлытӧм объектъясӧн, сэк, кор капитальнӧя стрӧитан объектъяс стрӧитігӧн, выльмӧдігӧн, капитальнӧя дзоньталігӧн вӧчӧны лёктор торъя йӧзлӧн олӧмлы либӧ дзоньвидзалунлы, торъя йӧзлӧн да юридическӧй кывкутысьяслӧн эмбурлы;
8) нуӧдӧ Коми Республика мутасын стрӧитан олан керкаяслысь регистр Россия Федерацияса Веськӧдлан котырӧн индӧм пӧрадок серти;
9) збыльмӧдӧ уна патераа керкаясӧн веськӧдлан юкӧнын уджалысь организацияясӧн юӧр восьтан стандартъяслӧн корӧмъясӧ да йӧзӧн, кодъяс вайӧны коммунальнӧй услугаяс сетӧм вылӧ колана ресурсъяссӧ, да (либӧ)  кодъяс сетӧны уна патераа да олан керкаясын коммунальнӧй услугаяссӧ либӧ уна патераа керкаясын жыръяс киын кутысьяслысь ӧтувъя эмбур видзӧм да дзоньталӧм серти услугаяс (уджъяс), меставывса асвеськӧдлан органъяслы юӧр сетан пӧрадокӧ кутчысьӧм серти мониторинг;
10)  мӧдӧдӧ ассьыс петкӧдлысьяссӧ комиссияясӧ, кӧні видлалӧны дӧзьӧрувса машинаяс да оборудование киын кутысьяслысь омӧль качествоа вузалӧм либӧ лёка дзоньталӧм техника вылӧ норасьӧмъяс;
11)  Службалӧн уджын лӧсьӧдӧ административнӧй инӧд торкалӧмъяс йылысь сёрнигижӧдъяс, кутшӧмъяс йитчӧмаӧсь оланпастэчасын индӧм быть колана корӧмъяс торкалӧмкӧд;
12)  видлалӧ административнӧй инӧд торкалӧмъяс йылысь делӧяс случайясын да пӧрадокын, кутшӧмӧс урчитӧма Россия Федерацияса оланпастэчасӧн да Коми Республикаса оланпастэчасӧн;
13)  лӧсьӧдӧ да пыртӧ Коми Республикаса Юралысьлы, Коми Республикаса Веськӧдлан котырӧ видлалӧм вылӧ Коми Республикаса нормативнӧй инӧда акт балаяс юалӧмъяс серти, кутшӧмъяс пырӧны Службалӧн компетенцияӧ;
14)  лӧсьӧдӧ да примитӧ инӧда актъяс юалӧмъяс серти, кутшӧмъяс пырӧны Службалӧн компетенцияӧ;
15)  индӧ уна патераа керкалысь, кутшӧмӧс стрӧитӧма, выльмӧдӧма либӧ пыртӧма уджӧ, а сідзжӧ пыртӧма дінмуын стрӧитчӧм бӧрся канму дӧзьӧр улӧ, энергетикаын окталун класс;
16)  индӧ уна патераа керкалысь энергетикаын окталун класс, кутшӧмлы уджӧ пыртӧм дырйи сетӧма энергетикаын окталунлысь класс ӧнія петкӧдласъяслӧн тӧдчанлун серти, мыйӧн вӧдитчӧны уна патераа керкалысь энергетикаын окталунлы лӧсялӧмсӧ индӧм вылӧ, да уна патераа керка йылысь мукӧд юӧр тӧд вылын кутӧм серти;
17)  збыльмӧдӧ Служба видзӧм вылӧ да Службалы сетӧм уджъяс збыльмӧдӧм вылӧ пасйӧм сьӧм юкӧнын Коми Республикаса республиканскӧй сьӧмкудйысь сьӧмӧн медшӧр вӧдитчысьлысь да босьтысьлысь уджъяс;
18)  збыльмӧдӧ Россия Федерацияса оланпастэчас да Коми Республикаса оланпастэчас серти Коми Республикаса республиканскӧй сьӧмкуд чӧжӧс серти администраторлысь удж;
19)  збыльмӧдӧ Службалӧн удж юкӧнын да Службалы сетӧм уджъяс олӧмӧ пӧртан Коми Республикаса канму могъяс вылӧ вузӧс, уджъяс, услугаяс ньӧбӧм серти канму заказчиклысь удж;
20)  Коми Республикаса канму могъяс вылӧ вузӧс, уджъяс, услугаяс ньӧбигӧн, кутшӧмъясӧс канму закажитысьӧн лоӧ Служба, могмӧдӧ донъяслысь да вузӧс номенклатуралысь (услуга сикасъяслысь) мониторинг нуӧдӧмсӧ, индӧм закупкаяс прогнозируйтӧмсӧ, планируйтӧмсӧ, бюджетируйтӧмсӧ, контрактациясӧ да администрируйтӧмсӧ оланпастэчасӧн урчитӧм пӧрадокын;
21)  нуӧдӧ запасӧ пырысь Службаса уджалысьясӧс мобилизационнӧя дасьтӧм, мобилизация, воинскӧй учёт да бронируйтӧм серти мероприятиеяс;
22)  нуӧдӧ Службаын войтырӧс дорйӧм кузя мероприятиеяс Коми Республикаын войтырӧс дорйӧм котыртӧм да нуӧдӧм йылысь положение серти, мый вынсьӧдӧма Коми Республикаса Юралысьлӧн 2008 во йирым тӧлысь 13 лунся 97 №-а Индӧдӧн;
23)  нуӧдӧ Службаын гуся ресурсъяс, та лыдын аспасъяс, а сідзжӧ тӧдмӧгъяс, мыйяс лоӧны канму гусяторйӧн, видзӧм серти мероприятиеяс;
24)  нуӧдӧ юӧр техническӧя видзӧм кузя мероприятиеяс Россия Федерацияса оланпастэчас серти; 
25)  нуӧдӧ терроризмысь да экстремизмысь видзчысьӧм кузя, на бӧрын колясъяс чинтӧм кузя мероприятиеяс Коми Республикаын терроризмлы паныд удж нуӧдысь комиссиялӧн помшуӧмъяс серти;
26)   могмӧдӧ урчитӧм пӧрадок серти Службалӧн удж йылысь юӧрӧн вӧдитчӧмсӧ;
27)  нуӧдӧ Коми Республика мутасын удж видзан юкӧнын канму политикалысь шӧр нырвизьяс олӧмӧ пӧртӧм серти мероприятиеяс компетенцияын, кутшӧмӧс индӧма «Удж видзан юкӧнын ӧткымын юалӧм йылысь» Коми Республикаса Веськӧдлан котырлӧн 2008 во тӧвшӧр тӧлысь 29 лунся 16 №-а шуӧмӧн;
28)  нуӧдӧ Службаын пӧжарысь видзчысян мероприятиеяс;
29)  нуӧдӧ Службалӧн уджын артмӧм архив документъяс чукӧртӧм, видзӧм, учёт да наӧн вӧдитчӧм серти удж; 
30)  могмӧдӧ Коми Республикаса Юралысьлысь да Коми Республикаса Веськӧдлан котырлысь тшӧктӧмъяссӧ колана ногӧн олӧмӧ пӧртӧмсӧ, кутшӧмъясӧс сетӧма Россия Федерацияса Президентлысь тшӧктӧмъяс да индӧмъяс олӧмӧ пӧртӧм могысь, юалӧмъяс серти, мыйясӧс пыртӧма Службалӧн уджӧ, «Россия Федерацияса Президентлысь тшӧктӧмъяс да индӧмъяс олӧмӧ пӧртӧм котыртӧмсӧ бурмӧдан мераяс йылысь» Россия Федерацияса Президентлӧн 2011 во рака тӧлысь 28 лунся 352 №-а Индӧд олӧмӧ пӧртӧм серти;
31)   збыльмӧдӧ мукӧд удж Коми Республикаса Юралысьлӧн, Коми Республикаса Веськӧдлан котырлӧн помшуӧмъяс серти.
ІV. Канму услугаяс
10. Тайӧ Положениелӧн ІІ юкӧдын индӧм могъяс збыльмӧдӧм могысь Служба сетӧ татшӧм канму услугаяс:
1) регистрируйтӧ тракторъяс, ас вынӧн мунан туй вӧчан да мукӧд машина да на дорӧ прицепъяс, а сідзжӧ сетӧ на вылӧ регистрационнӧй канму пасъяс (Россия Федерацияса Вооружённӧй Вынъяслӧн да мукӧд войскалӧн машинаяс кындзи);
2) техническӧя видлалӧ тракторъяс, ас вынӧн мунан туй вӧчан да мукӧд машина да на дорӧ прицепъяс;
3) нуӧдӧ ас вынӧн мунан машинаясӧн веськӧдлӧм вылӧ право сетан экзаменъяс да сетӧ тракторист-машинистлысь (трактористлысь) эскӧданпас;
4) сетӧ велӧдан организацияяслы оборудованиелӧн да велӧдан процесс могмӧдӧмлӧн корӧмъяслы лӧсялӧм йылысь эскӧдангижӧдъяс, сы могысь медым лӧсялана органъяс видлалісны аккредитация да индӧм организацияяслы трактористъясӧс да ас вынӧн мунан машинаясӧн веськӧдлысьясӧс дасьтан инӧд вылӧ лицензияяс сетӧм йылысь юалӧмъяс;
5) техника боксянь донъялӧ да урчитӧ кольӧм ресурсъяс дӧзьӧрувса машинаяслысь да оборудованиелысь;
6) сетӧ Коми Республикаса лицензия комиссиялӧн помшуӧм подув вылын, кутшӧмӧс котыртӧма Россия Федерацияса оланін кодекс серти, уна патераа керкаясӧн веськӧдлӧм серти предпринимательскӧй удж збыльмӧдӧм вылӧ лицензия;
7) сетӧ Службалӧн архив документъяс серти гражданалӧн да юридическӧй кывкутысьяслӧн корӧмъяс серти архив справкаяс, архив копияяс, архив выпискаяс.
V. Службалӧн инӧдъяс
11. Урчитӧм удж юкӧнын канму уджъяс олӧмӧ пӧртӧм, канму услугаяс сетӧм могысь Службалӧн эм инӧд:
1) корны да босьтны канму власьт органъяслысь, меставывса асвеськӧдлан органъяслысь да организацияяслысь юӧр, кутшӧм колӧ Службалӧн компетенцияӧ пырысь юалӧмъяс серти помшуӧмъяс примитӧм вылӧ;
2) Службалӧн уджӧ пырысь юалӧмъяс решитӧм вылӧ урчитӧм пӧрадокын кыскыны научнӧй да мукӧд организацияӧс, туялысьясӧс да специалистъясӧс;
3) котыртны Службалӧн уджӧ пырысь юалӧмъяс серти координируйтан, сӧвещательнӧй да экспертнӧй органъяс (сӧветъяс, комиссияяс да уджалан группаяс, коллегияяс);
4) ыстыны быть видлалӧм вылӧ представлениеяс юалӧмъяс серти, кутшӧмъяс пырӧны Службалӧн компетенцияӧ да корӧны содтӧд помшуӧм татшӧм помшуӧмъяссӧ примитӧм вылӧ инӧд кутысь органъяслысь (организацияяслысь);
5) урчитӧм пӧрадок серти волыны ассьыс уджмогъяс збыльмӧдӧм могысь организацияясӧ, кутшӧмъяс меститчӧмаӧсь да збыльмӧдӧны ассьыныс уджсӧ Коми Республика мутасын;
6) лӧсьӧдны урчитӧм пӧрадок серти отличие пасъяс да ведомствоса наградаяс да сетны найӧс гражданалы Службалӧн уджын вылыс тшупӧда вермӧмъясысь.
VІ. Удж котыртӧм
12. Службаӧн веськӧдлӧ юрнуӧдысь (водзӧ – Службаса юрнуӧдысь), кодӧс индӧ чинӧ Россия Федерацияса Веськӧдлан котырӧн уполномочитӧм олӧмӧ пӧртысь власьт органкӧд сёрнитчӧм серти Коми Республикаса Юралысь Коми Республикалӧн Веськӧдлан котырса Веськӧдлысьлӧн вӧзйӧм серти да кодӧс вештӧ чинысь Россия Федерацияса Веськӧдлан котырӧн уполномочитӧм олӧмӧ пӧртысь власьт органкӧд сёрнитчӧм серти Коми Республикаса Юралысь.
Службаса юрнуӧдысь лоӧ Коми Республикаса медыджыд канму инженер-инспекторӧн.
13. Службаса юрнуӧдысь збыльмӧдӧ татшӧм уджмогъяс:
1) веськӧдлӧ Службалӧн уджӧн ӧткӧн веськӧдлан подув вылын, ачыс кывкутӧ Службалы сетӧм могъяс да уджъяс  олӧмӧ пӧртӧм вӧсна;
2) юклӧ кывкутана могъяссӧ аслас вежысьяс костын;
3) вынсьӧдӧ Службалысь сьӧмкуд смета вынсьӧдӧм сьӧмкуд  ассигнованиеяс серти, кутшӧмъясӧс арталӧма Коми Республикаса республиканскӧй сьӧмкудйын ӧнія финансӧвӧй во вылӧ;
4) вынсьӧдӧ Службалысь штатнӧй расписание Службаса уджалысьяслӧн урчитӧм медуна штат лыд мында да уджысь мынтысян фонд серти;
5) индӧ чинӧ да вештӧ чинысь Службаса уджалысьясӧс урчитӧм пӧрадок серти;
6) вынсьӧдӧ тэчас юкӧдувъяс йылысь положениеяс, Службаса уджалысьяслысь чина уджаланартъяс да чина инструкцияяс;
7) решайтӧ Службаса уджалысьясӧс ошкан мераяс да дисциплинарнӧя мыждан мераяс йылысь юалӧмъяс;
8) йӧзӧдӧ Службалӧн компетенцияӧ пырысь юалӧмъяс серти тшӧктӧдъяс;
9) эсканпастӧг петкӧдлӧ Службасӧ канму власьт органъяскӧд, меставывса асвеськӧдлан органъяскӧд да организацияяскӧд йитӧдъясын, ёрдын, сетӧ эсканпасъяс, вӧчӧ сделкаяс, та лыдын кырымалӧ сёрнитчӧмъяс, да мукӧд юридическӧй удж, мыйясӧс урчитӧма оланпастэчасӧн;
10)  вӧдитчӧ Службалӧн сьӧмӧн вынсьӧдӧм сьӧмкуд ассигнованиеяс мындаын оланпастэчас серти;
11)  могмӧдӧ гражданалысь вӧзйӧмъяс, шыӧдчӧмъяс, норасьӧмъяс урчитӧм пӧрадокын видлалӧм, а сідзжӧ ачыс примитӧ гражданаӧс;
12)  збыльмӧдӧ мукӧд уджмог Россия Федерацияса оланпастэчас да Коми Республикаса оланпастэчас серти.
14. Службаса юрнуӧдысьлӧн эмӧсь вежысьяс, кодъясӧс индӧны чинӧ да вештӧны чинысь Россия Федерацияса оланпастэчасын да Коми Республикаса оланпастэчасын индӧм пӧрадок серти.
Службаса юрнуӧдысьӧс вежысьяс уджалӧны Служба нимсянь эсканпастӧг Службаса юрнуӧдысьӧн индӧм инӧдъяс да кывкутана могъяс серти.
Кор Службаса юрнуӧдысь недыр кадколастӧ абу, сылысь кывкутана могъяссӧ збыльмӧдӧ Службаса юрнуӧдысьӧс медводдза вежысь, а кор абу Службаса юрнуӧдысьӧс Медводдза вежысь – Службаса юрнуӧдысьӧс вежысьяс пиысь ӧти Службаса Юрнуӧдысьлӧн помшуӧм серти.
Кор эм Службаса юрнуӧдысьлӧн прӧст чин, Службаса юрнуӧдысьлысь кывкутана могъяс збыльмӧдӧм йылысь помшуӧм примитӧ Коми Республикаса Юралысь Коми Республикалӧн Веськӧдлан котырса Веськӧдлысьлӧн вӧзйӧм серти.
15. Службалӧн медуна штат лыдыс урчитсьӧ Коми Республикаса Веськӧдлан котырӧн.
16. Службалӧн котыртан тэчасӧ пырӧны тэчас юкӧдувъяс татшӧм юалӧмъяс серти:
1) дінмуын оланін бӧрся канму дӧзьӧр;
2) юридическӧй кывкутысьяс да асшӧр уджалысьяс серти лицензируйтӧм да лицензия контроль, кодъяс збыльмӧдӧны уна патераа керкаясӧн лицензия подув вылын веськӧдлӧм кузя удж;
3) Коми Республикаса дінму либӧ муниципальнӧй тӧдчанлуна автомашина туйяслӧн тыр-бурлун бӧрся дінмуын канму дӧзьӧр;
4) дінмусянь канму стрӧитчан дӧзьӧр;
5) Коми Республика мутасын меставывса асвеськӧдлан органъясӧн кар стрӧитан удж йылысь оланпастэчасӧ кутчысьӧм бӧрся контроль;
6) ас вынӧн мунан  машинаяслӧн да мукӧд сикас техникалӧн техническӧй состояние юкӧнын дінмуын канму дӧзьӧр;
7) Службалысь пытшкӧсса удж котыртӧм.
17. Службалысь тэчассӧ вынсьӧдӧ Коми Республикаса Юралысь олӧмӧ пӧртысь власьт федеральнӧй органъяскӧд сёрнитчӧм серти, кутшӧмъяс пӧртӧны олӧмӧ канму политика, сетӧны канму услугаяс, веськӧдлӧны канму эмбурӧн стрӧитчан, кар стрӧитан, стрӧитчан материалъяс промышленносьт да оланін да коммунальнӧй овмӧс юкӧнын.
18. Службаса чина йӧз лыдӧ, кодъясӧс уполномочитӧма оланпастэчас серти нуӧдны дӧзьӧр, лоӧны: Службаса юрнуӧдысь, Службаса юрнуӧдысьӧс вежысь, Службалӧн тэчас юкӧдувъясса юрнуӧдысьяс да юрнуӧдысьясӧс вежысьяс, а сідзжӧ Службаса мукӧд канму гражданскӧй служащӧй, кодъяс уджалӧны Коми Республикаса канму гражданскӧй службаын нуӧдысь да шӧр группа чинъяслӧн «специалистъяс» категория чинын.
19. Службалӧн пытшкӧсса уджыс индыссьӧ Службаса Уджаланартӧн.
Коми Республикаса стрӧитчан,
 оланін да техническӧй дӧзьӧр
 (контроль) служба йылысь
положение дорӧ
1 СОДТӦД
Коми Республикалӧн стрӧитчан, оланін да техническӧй дӧзьӧр (контроль) службаса мутас органъяс (оланін дӧзьӧритан инспекцияяс) иналан
СХЕМА
	Д/в №
	Мутас орган ним
	Мутас органлӧн меститчан инпас
	Коми Республикалӧн административно-мутасса юкӧн, кӧні уджалӧ мутас орган


	1
	2
	3
	4

	1.
	Сыктывкарын оланін канму инспекция
	167000, Коми Республика, Сыктывкар, Бабушкин ул., 22
	Республикаса тӧдчанлуна  Сыктывкар сы ув мутасӧн (Сыктывкарлӧн Эжва район кыдзи)

	2.
	Воркута карын оланін канму инспекция
	169900, Коми Республика, Воркута к.,Чернов ул., 10а
	Республикаса тӧдчанлуна Воркута кар сы ув мутасӧн

	3.
	Ухта карын оланін канму инспекция
	169300, Коми Республика,Ухта к., Дзержинский ул., 4
	Республикаса тӧдчанлуна Ухта кар сы ув мутасӧн

	4.
	Сосногрск карын оланін канму инспекция
	169500, Коми Республика, Сосногорск к., Октябр ул., 10
	Республикаса тӧдчанлуна Сосногорск кар сы ув мутасӧн

	5.
	Печора карын оланін канму инспекция
	169600, Коми Республика, Печора к., Ленинград ул., 25/14
	Республикаса тӧдчанлуна Печора кар сы ув мутасӧн

	6.
	Инта карын оланін канму инспекция
	169840, Коми Республика,  Инта к., Воркута ул., 12
	Республикаса тӧдчанлуна Инта кар сы ув мутасӧн

	7.
	Вуктыл карын оланін канму инспекция
	169570, Коми Республика, Вуктыл к., Комсомольскӧй ул., 14
	Республикаса тӧдчанлуна Вуктыл кар сы ув мутасӧн

	8.
	Усинск карын оланін канму инспекция
	169706, Коми Республика, Усинск к., Ленин ул., 13
	Республикаса тӧдчанлуна Усинск кар сы ув мутасӧн

	9.
	Сыктывкарлӧн Эжва районын оланін канму инспекция
	167026, Коми Республика, Сыктывкар, Эжва район, Слава ул., 1
	Сыктывкарлӧн Эжва район

	10.
	Луздор районын оланін канму инспекция
	168130, Коми Республика, Абъячой с., Мир ул., 76
	Луздор район

	11.
	Княжпогост районын  оланін канму инспекция
	169460, Коми Республика, Емва к., Коммунистическӧй ул., 5
	Княжпогост район

	12.
	Удора районын оланін канму инспекция
	169230, Коми Республика, Усогорск ккп, Ёртлун ул., 17
	Удора район

	13.
	Кӧрткерӧс районын оланін канму инспекция
	168020, Коми Республика, Кӧрткерӧс с., Советскӧй ул., 223
	Кӧрткерӧс район

	14.
	Кулӧмдін районын оланін канму инспекция
	168060, Коми Республика, Кулӧмдін с., Советскӧй ул, 39
	Кулӧмдін район

	15.
	Койгорт районын оланін канму инспекция
	168170, Коми Республика, Койгорт с., Видзвыв ул, 9 к.
	Койгорт район

	16.
	Сыктыв районын оланін канму инспекция
	168100, Коми Республика, Визин с., Сӧветскӧй ул, 35
	Сыктыв район

	17.
	Сыктывдін районын оланін канму инспекция
	168220, Коми Республика, Выльгорт с., Удж ул., 1
	Сыктывдін район

	18.
	Изьва районын оланін  канму инспекция
	169460, Коми Республика, Изьва с., Чупров ул., 114
	Изьва район

	19.
	Емдін районын оланін канму инспекция
	169040, Коми Республика, Айкатыла с., Шӧр ул., 112
	Емдін район

	20.
	Мылдін районын оланін канму инспекция
	169420, Коми Республика, Мылдін ккп, Мир ул., 26 к.
	Мылдін район

	21.
	Чилимдін районын оланін канму инспекция
	169480, Коми Республика, Чилимдін с., Выль квартал, 13а
	Чилимдін район


Коми Республикаса стрӧитчан,
 оланін да техническӧй дӧзьӧр 
(контроль) служба йылысь
положение дорӧ
2 СОДТӦД
Коми Республикалӧн стрӧитчан, оланін да техническӧй дӧзьӧр (контроль) службаса мутас органъяс (техника боксянь ас вынӧн мунан машинаяс да мукӧд сикас техника видзӧдан инспекция) иналан
СХЕМА
	Д/в №
	Мутас органлӧн ним
	Мутас органлӧн меститчан инпас
	Коми Республикалӧн административно-мутасса юкӧн, кӧні уджалӧ мутас орган


	1
	2
	3
	4

	1.
	Техника боксянь  ас вынӧн мунан машинаяс да мукӧд сикас техника видзӧдан Сыктывкарын да Сыктывдін районын канму районкостса инспекция
	Коми Республика, Сыктывкар, Бабушкин ул., 23 к.
	Республикаса тӧдчанлуна Сыктывкар сы ув мутасӧн да Сыктывдін район

	2.
	Техника боксянь  ас вынӧн мунан машинаяс да мукӧд сикас техника видзӧдан Сыктыв да Койгорт районъясын канму районкостса инспекция
	Коми Республика, Сыктыв район, Визин с., Мир ул., 2а к.
	Сыктыв район да Койгорт район

	3.
	Техника боксянь  ас вынӧн мунан машинаяс да мукӧд сикас техника видзӧдан Луздор районын Сыктыв да Койгорт районъясын канму инспекция
	Коми Республика, Луздор район, Абъячой с., Шӧр ул., 4 к.
	Луздор район

	4.
	Техника боксянь  ас вынӧн мунан машинаяс да мукӧд сикас техника видзӧдан Кӧрткерӧс районын канму инспекция
	Коми Республика, Кӧрткерӧс район, Кӧрткерӧс с., Сӧветскӧй ул., 212 к.
	Кӧрткерӧс район

	5.
	Техника боксянь  ас вынӧн мунан машинаяс да мукӧд сикас техника видзӧдан Кулӧмдін районын канму инспекция
	Коми Республика, Кулӧмдін район, Кулӧмдін с.,  Посвыв ул., 1 к.
	Кулӧмдін район

	6.
	Техника боксянь  ас вынӧн мунан машинаяс да мукӧд сикас техника видзӧдан Емдін районын канму инспекция
	Коми Республика, Емдін район, Айкатыла с., Школадор ул., 3 к.
	Емдін район

	7.
	Техника боксянь  ас вынӧн мунан машинаяс да мукӧд сикас техника видзӧдан Княжпогост районын канму инспекция
	Коми Республика, Княжпогост район, Емва к., Волгоградскӧй ул., 2а к.
	Княжпогост район

	8.
	Техника боксянь  ас вынӧн мунан машинаяс да мукӧд сикас техника видзӧдан Ухта, Сосногорск, Вуктыл каръясын да Мылдін районын канму инспекция
	Коми Республика, Ухта к., Бушуев  ул., 1 к.
	Республикаса тӧдчанлуна Ухта кар сы ув мутасӧн, Республикаса тӧдчанлуна Сосногорск кар сы ув мутасӧн, республикаса тӧдчанлуна Вуктыл кар сы ув мутасӧн да Мылдін район

	9.
	Техника боксянь  ас вынӧн мунан машинаяс да мукӧд сикас техника видзӧдан Удора районын канму инспекция
	Коми Республика, Удора район, Кослан с., Н.Трофимова ул., 3 к.
	Удора район

	10.
	Техника боксянь  ас вынӧн мунан машинаяс да мукӧд сикас техника видзӧдан Изьва районын канму инспекция
	Коми Республика, Изьва район, Изьва с., Чупров ул., 114 к.
	Изьва район

	11.
	Техника боксянь  ас вынӧн мунан машинаяс да мукӧд сикас техника видзӧдан Чилимдін районын канму инспекция
	Коми Республика, Чилимдін район, Чилимдін с., Сӧветскӧй ул., 84 к.
	Чилимдін район

	12.
	Техника боксянь  ас вынӧн мунан машинаяс да мукӧд сикас техника видзӧдан Усинск карын канму инспекция
	Коми Республика, Усинск к., Паркдор ул., 7а к.
	Республикаса тӧдчанлуна Усинск кар сы ув мутасӧн

	13.
	Техника боксянь  ас вынӧн мунан машинаяс да мукӧд сикас техника видзӧдан Печора да Инта каръясын канму инспекция
	Коми Республика, Печора к., Печора шӧртуй, 27/13 к.
	Республикаса тӧдчанлуна Печора кар сы ув мутасӧн да республикаса тӧдчанлуна Инта кар сы ув мутасӧн

	14.
	Техника боксянь  ас вынӧн мунан машинаяс да мукӧд сикас техника видзӧдан Воркута карын канму инспекция
	Коми Республика, Воркута кар, Ленин улича, 64 к.
	Республикаса тӧдчанлуна Воркута кар сы ув мутасӧн


Коми Республикаса стрӧитчан,
 оланін да техническӧй дӧзьӧр 
(контроль) служба йылысь
положение дорӧ
3 СОДТӦД
Коми Республикалӧн стрӧитчан, оланін да техническӧй дӧзьӧр (контроль) службаса мутас органъяс (стрӧитчӧм бӧрся канму видзӧдан инспекцияяс) иналан
СХЕМА
	Д/в №
	Мутас орган ним
	Мутас органлӧн меститчанін
	Коми Республикалӧн административно - мутасса юкӧнъяс, кӧні уджалӧ мутас орган


	1
	2
	3
	4

	1.
	Сыктывкарын, Кӧрткерӧс да Кулӧмдін районъясын инспекция 
	Сыктывкар
	Республикаса тӧдчанлуна  Сыктывкар сы ув мутасӧн, Кӧрткерӧс район, Кулӧмдін район

	2.
	Инта да Воркута каръясын инспекция
	Воркута к.
	Республикаса тӧдчанлуна Воркута кар сы ув мутасӧн, республикаса тӧдчанлуна Инта кар сы ув мутасӧн

	3.
	Печора карын, Чилимдін да Изьва районъясын инспекция
	Печора к.
Чилимдін с.
Изьва с.
	Республикаса тӧдчанлуна Печора кар сы ув мутасӧн, Чилимдін район, Изьва район

	4.
	Луздор районын инспекция
	Абъячой с.
	Луздор район

	5.
	Сыктывдін районын инспекция
	Выльгорт с.
	Сыктывдін район

	6.
	Усинск карын инспекция
	Усинск к.
	Республикаса тӧдчанлуна Усинск кар сы ув мутасӧн

	7.
	Ухта, Сосногорск, Вуктыл каръясын, Княжпогост да Мылдін районъясын инспекция
	Ухта к.
Сосногорск к.
Емва к.
Мылдін ккп
	Республикаса тӧдчанлуна Ухта кар сы ув мутасӧн, республикаса тӧдчанлуна Сосногорск кар сы ув мутасӧн, республикаса тӧдчанлуна Вуктыл кар сы ув мутасӧн, Княжпогост район, Мылдін район

	8.
	Емдін, Удора, Койгорт да Сыктыв районъясын инспекция
	Сыктывкар
Визин с.
	Емдін район, Удора район, Койгорт район, Сыктыв район


Коми Республикаса Веськӧдлан котырлӧн
2015 во ӧшым тӧлысь 22 лунся 541 №-а шуӧм дорӧ
2 №-а СОДТӦД
Коми Республикаса Веськӧдлан котырлӧн
вынтӧмӧн лыддьӧм ӧткымын шуӧм
ЛЫДДЬӦГ
1) «Коми Республикаса техническӧй дӧзьӧр служба йылысь» Коми Республикаса Веськӧдлан котырлӧн 2012 во тӧвшӧр тӧлысь 30 лунся 19 №-а шуӧм;
2) «Коми Республикаса техническӧй дӧзьӧр служба йылысь» Коми Республикаса Веськӧдлан котырлӧн 2012 во тӧвшӧр тӧлысь 30 лунся 19 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2013 во косму тӧлысь 12 лунся 113 №-а шуӧм;
3) «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во тӧвшӧр тӧлысь 14 лунся 10 №-а шуӧм дорӧ содтӧдлысь 1 пункт;
4) «Коми Республикаса техническӧй дӧзьӧр служба йылысь» Коми Республикаса Веськӧдлан котырлӧн 2012 во тӧвшӧр тӧлысь 30 лунся 19 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во сора тӧлысь 30 лунся 315 №-а шуӧм;
5) «Коми Республикаса техническӧй дӧзьӧр служба йылысь» Коми Республикаса Веськӧдлан котырлӧн 2012 во тӧвшӧр тӧлысь 30 лунся 19 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во моз тӧлысь 27 лунся 361 №-а шуӧм;
6) «Коми Республикаса оланін да коммунальнӧй овмӧс комитет йылысь» Коми Республикаса Веськӧдлан котырлӧн 2014 во вӧльгым тӧлысь 13 лунся 446 №-а шуӧм;
7) «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во вӧльгым тӧлысь 14 лунся 451 №-а шуӧм дорӧ содтӧдлысь 11 пункт;
8) «Коми Республикаса техническӧй дӧзьӧр служба йылысь» Коми Республикаса Веськӧдлан котырлӧн 2012 во тӧвшӧр тӧлысь 30 лунся 19 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во ӧшым тӧлысь 16 лунся 523 №-а шуӧм;
9) «Коми Республикаса оланін да коммунальнӧй овмӧс комитет йылысь» Коми Республикаса Веськӧдлан котырлӧн 2014 во вӧльгым тӧлысь 13 лунся 446 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2015 во рака тӧлысь 3 лунся 93 №-а шуӧм;
10) «Коми Республикаса техническӧй дӧзьӧр служба йылысь» Коми Республикаса Веськӧдлан котырлӧн 2012 во тӧвшӧр тӧлысь 30 лунся 19 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2015 во рака тӧлысь 27 лунся 142 №-а шуӧм;
11) «Коми Республикаса Веськӧдлан котырлӧн ӧткымын помшуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2015 во сора тӧлысь 7 лунся 300 №-а шуӧм дорӧ содтӧдлысь 1 пункт;
12)  «Коми Республикаса техническӧй дӧзьӧр служба йылысь» Коми Республикаса Веськӧдлан котырлӧн 2012 во тӧвшӧр тӧлысь 30 лунся 19 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2015 во йирым тӧлысь 23 лунся 461 №-а шуӧм.
Кожевина 31219 пас

